Thelma e Louise

1.-OBXECTIVOS


Xerais: Analizar, a través da proxección de seis películas, diferentes aspectos da problemática das mulleres na sociedade actual.


Específicos:

· Analizar as agresións sexuais ás mulleres e o sistema xurídico-social que penaliza a liberdade sexual das mulleres.
· Analizar os distintos modelos masculinos que aparecen no filme (ata oito)

· Reflexionar sobre os papeis das mulleres no cine (antagónicos, secundarios) e en Thelma e Louise, onde se antepón a solidariedade entre dúas mulleres.    

2.- A QUEN SE DIRIXE


A un público xeral e a mozos e mozas a partires de 12 anos.
3.-MATERIAIS NECESARIOS


A película, un aparato de vídeo ou DVD, papel e lapis

4.-TEMPO


Estímase un tempo aproximado dunhas tres horas. A duración do filme é de 135 minutos aproximadamente.


5.-DESENVOLVEMENTO DA DINÁMICA


Presentación

a- Ficha técnica







   Dirección: Ridley Scott

Guión:  Callie Khouri

Música: Hans Zimmer

Fotografía : Adrian Biddle

Montaxe: Thom Noble


Ficha artística

Thelma............. Geena Davis

Louise............   Susan Sarandon 






Hal………….…Harvey Keitel

Jimmy…………Michael Madsen

                   Darryl………….Stephen Tobolowsky

Max…………….Christopher McDonald

J. D……………..Brad Pitt

Harlan…………..Timothy Carhart

b–Sipnose

Thelma Dickinson, ama de casa, ten un marido machista que a trata como unha nena. A súa amiga, Louise Sawyer, traballa como camareira nunha cafetería e ten un mozo, Jimmy, que non quere comprometerse con ela. Louise ve como se lle escapa a súa mocidade. Ambas mulleres, para romper a rutina, deciden ir pasar unha fin de semana xuntas. No camiño, un incidente cambiará as súas vidas. Ao parar nun bar da estrada e tomar unhas copas, un home intenta violar a Thelma e Louise dispara matándoo. Deciden fuxir en vez de acudir á xustiza por que “a xustiza é dos homes”.


c-liña central de debate


- 
xira en torno ao intento de violación que sofre Thelma e que Louise evita asasinando o violador 



d-liñas secundarias

· a relación de complicidade posterior que se establece entre as dúas mulleres e o replantexamento do mundo que as rodea  

· os modelos masculinos que aparecen reflectidos no filme

· a violencia contra as mulleres. Outras formas de violencia (verbal, psicolóxica, mediática,...)

Proxección

6.- CONTIDOS/DEBATE

· as agresións sexuais ás mulleres e a liberdade sexual

· o sistema xurídico con respecto ás víctimas e ao agresor

· outros tipos de violencia (verbal, psicolóxica, mediática,...)

· a relación de Thelma co seu marido

· o encontro de Thelma con J.D, un home de grande atractivo físico que tamén acaba aproveitándose dela (posible lectura moralizadora)

· o papel do inspector de policía, Hal, que quere “salvalas”

· a linguaxe narrativa. Estereotipos que aparecen no filme (as camareiras loiras, a imaxe da policía)

· linguaxe e poder ( as descualificacións de de Harlan, a do camioneiro,..)

· ¿Que cres ti que ocorrería se Louise non usase a arma? .¿Podería haber algunha alternativa para non ter que empregala?

· ¿Por que cres ti que Louise disparou, cando xa Thelma se atopaba fóra de perigo?

· ¿Que cres que lle ocorrería a Louise se se decidise entregar á policía?

· ¿ Cres que Louise confía na xustiza?

· ¿Que outro tipo de agresións ás mulleres se ven no filme?. 

· Na película obsérvase que as diferentes formas de autoridade son quebrantadas por Thelma e Louise. Desde a relación de sumisión de Thelma ao seu marido, ata a desobediencia das dúas mulleres á policía e ao FBI. Todas estas formas de autoridade están representadas por figuras masculinas, ¿como explicarías isto?

· ¿Por que ao final do filme ambas as mulleres deciden seguir cara a adiante e non entregarse?

· ¿Consideras que o despregue policial que se observa ao final do filme é proporcional ao delito cometido?

· ¿Por que Hal, o inspector de policía, intenta axudalas?

7.-PROPOSTAS DE ACTIVIDADES

7.1- Imaxina posibles finais para a película. 

7.2.- Xogo de rol.

Situación: O suceso ocorre en calquera vila pequena galega no momento actual.

Personaxes:

-Ana, 19 anos, estudante de formación profesional. Provén dunha familia con poucos recursos. Traballa as fins de semana de camareira nun pub. Un sábado de madrugada é asaltada por Pedro, un compañeiro de clase que se lle insinúa para manter relacións sexuais. Ela négase, pero é violada. A noite do suceso Sabela levaba un vestido corto. Denuncia o caso.

Luis, 19 anos, estudante de formación profesional. Un líder da súa clase. De familia con certa influencia na vila. Sen antecedentes penais. A súa familia ofrécelle á de Sabela cartos para que retire a denuncia. Mentres, o mozo sofre un arresto domiciliario de catro días, previo pago de 1200 euros de fianza.

O xuíz que leva o caso é un varón de 55 anos.

Outros datos a ter en conta:

-Con posterioridade ao suceso, Sabela acode ao centro médico da vila e logo ao hospital para un recoñecemento. O informe confirma a gravidade das lesións físicas.

-Na vila corre a voz do asunto, formándose diferentes opinións sobre o suceso. Mentres o alcalde, por exemplo, non quere que a nova trascenda máis aló das faladurías, as profesoras do centro de ensino apoian á familia da víctima.

Acción:

Reproducir o xuízo posterior coas declaracións da víctima e do agresor, e doutras personaxes, posibles testemuñas, así como as preguntas dos correspondentes avogados.

7.3.- Ver unha película (Imaxe e son)

A seguinte actividade pretende reflexionar sobre como vemos unha película, que cousas nos chaman a atención, que cousas parecemos aceptar como habituais, etc. O cine, na súa maior parte, reproduce unha determinada realidade e emprega os códigos deste transcribíndoos á linguaxe cinematográfica. ¿Quen decide o enfoque dun plano?, ¿quen deseña a escena?, ¿quen elabora os diálogos?, ¿para quen vai dirixida a historia? etc. Trátase de propoñer un debate, no que se demostrará que todos estes temas non son aleatorios.

1.- A linguaxe. Facede preguntas ás/aos participantes sobre a linguaxe das películas, de Thelma e Louise e doutras que lles resulten coñecidas por seren clásicas ou teren éxito no momento. ¿Cales son os típicos insultos que se dirixen as mulleres nas películas e en que contextos? (“loca”, “puta”, “chochito” son algúns dos calificativos empregados en Thelma e Louise) ¿ Por que se soen repetir diálogos? (Comparar escenas do cine do oeste, cine de guerreiros e doncelas, escenas románticas, etc).  ¿Como se reciben as manifestacións do desexo e o pracer? (Un exemplo témolo en Thelma e Louise cando Louise lle di ao violador “Entérate, cuando una mujer grita así es que no lo está pasando bien”. Aínda así, o “non” que as mulleres dan no cine ao desexo do home produce contradiccións).         
2.- A imaxe.   ¿Como son as características físicas da maior parte das actrices do actual panorama cinematográfico español e mundial? (se predomina unha determinado tipo ou se se da variedade: se son novas, altas, fracas, gordas, brancas, mulatas, negras, orientais, ..)   

Facede preguntas tales como se sería igual se Thelma e Louise fose interpretada por actrices cunha complexión física diferente, etc. Preguntade por cantos títulos de películas coñecen con protagonistas con características físicas distintas ás que se establezan anteriormente como máis frecuentes (un exemplo podería ser se se trata de atrices obesas ou con minusvalías ou actrices procedentes de diferentes grupos étnicos,etc.)
¿Como soen vestir as mulleres nas películas? ¿ Como enfocan o seu corpo e como enfocan o corpo dos actores? (Por exemplo: o enfoque dos escotes e a simulación dos peitos, ¿cal é o significado? ¿a quen vai dirixido? )

8.- EPÍLOGO.

Ao final da película (1h 59’10’’), cando Thelma e Louise son por fin cercadas pola policía e xa non queda outra posibilidade que entregarse ou morrer, Thelma dille a súa amiga:


-Non nos deixeimos coller


-¿Qué queres dicir con iso?- resposta Thelma


-Sigamos adiante- propón Thelma

Esta carreira cara a adiante, unha metáfora da vida, significa un salto ao baleiro pero tamén a posibilidade de esperanza. A esperanza de que as cousas cambien e que as mulleres deixemos de ser víctimas

